MINUTI


KAMRA TAD‑DEPUTATI

L‑ERBATAX‑IL PARLAMENT


KUMITAT PERMANENTI GĦALL‑ISTANDARDS FIL‑ĦAJJA PUBBLIKA


LAQGĦA NRU 2

Il-Ħamis, 30 ta’ Ġunju 2022

Il‑Kumitat Permanenti għall‑Istandards fil‑Ħajja Pubblika ltaqa’ fil‑Kamra tal‑Kumitati  fil‑binja tal‑Parlament, il‑Belt Valletta, fis‑2.05 p.m.

L‑Ispeaker, l‑Onor. Anġlu Farrugia, ippreseda.


PREŻENTI

Il‑Ministru għall‑Ġustizzja, l‑Onor. Jonathan Attard, is‑Segretarju Parlamentari għad‑Djalogu Soċjali, l‑Onor. Andy Ellul, l‑Onor. Ryan Callus u l‑Onor. Mark Anthony Sammut.


PERMESS LILL-MEDIA

L-Ispeaker informa lill-Kumitat li kien hemm talba minn mezzi tal-media sabiex ikopru l-laqgħa tal-Kumitat.

Bil-permess tal-Kumitat membri tal-media tħallew jieħdu ritratti u filmati fl-ewwel ftit minuti tal-laqgħa.


RAPPORT DWAR INVESTIGAZZJONI MILL‑KUMMISSARJU GĦALL-ISTANDARDS FIL‑ĦAJJA PUBBLIKA (KAŻ K/041) – Kont. 

Il-Kumitat kompla l-konsiderazzjoni tiegħu tar-rapport tal-Kummissarju għall-Istandards fil-Ħajja Pubblika dwar il-każ K/041 mil-laqgħa tas-27 ta’ Ġunju 2022, u kif maqbul fil-laqgħa msemmija il-Kummissarju għall-Istandards fil-Ħajja Pubblika, Dr George Hyzler ġie mistieden jingħaqad mal-Membri madwar il-mejda tal-Kumitat sabiex jagħmel preżentazzjoni tar-rapport tiegħu u jwieġeb mistoqsijiet tal-Membri dwar dan ir-rapport. Bil-permess tal-Kumitat il-Kummissarju għall-Istandards fil-Ħajja Pubblika kien akkumpanjat mid-Direttur Ġenerali fl-uffiċċju tal-Kummissarju is-Sur Charles Polidano.

Il-Kummissarju għall-Istandards fil-Ħajja Pubblika għamel preżentazzjoni dwar ir-rapport tiegħu dwar il-każ K/041 dwar użu mhux xieraq ta’ fondi pubbliċi fil-pubblikazzjoni ta’ riklami ta’ natura politika li dehru f’suppliment tal-gazzetta KullĦadd. Fil-preżentazzjoni tiegħu huwa għamel referenza għal-linji gwida li l-Uffiċċju tiegħu ppubblika f’Awwissu 2021 bl-isem Guidelines on Government Advertising and Promotional Material, wara li dak iż-żmien il-Kumitat għall-Istandards fil-Ħajja Pubblika kien talab li jkun hemm tali linji gwida. 

Il-Membri kollha għamlu l-mistoqsijiet tagħhom lill-Kummissarju għall-Istandards fil-Ħajja Pubblika dwar dan ir-rapport.

Meta ma kienx hemm aktar mistoqsiijet il-Kummissarju għall-Istandards fil-Ħajja Pubblika rtira mill-Kumitat.

Il-Kumitat qabel li t-traskrizzjoni tal-laqgħa tiġi ċirkolata lill-Membri qabel il-laqgħa li jmiss.


Fit‑3.25 p.m. il‑Kumitat aġġorna għal data oħra li tiġi komunikata aktar tard.

